
Гьал къоязда районалъул
администрациялда 
тIобитIана гIатIидаб 
данделъи. Гьениб 2019 
соналда районалда 
гьаризе бажарарал ва 
бачIунеб соналда 
гьаризе хIисабалде росарал 
хIалтIабазул бицана 
районалъул бетIер 
Р. Малачиловас. 

 2019 сон нилъер районалъ-
ул захIматчагIазе, тIолабго ре-
спубликаялда гIадин, букIана 
пайда  цIикIкIараб. ХIисаб гьа-
беха, кIиго соналъ Хьаргаби ро-
сулъ Имам Шамилил цIаралда 
бугеб къватIалда площадка-
ялда районалъул гIадамазе 
хIухьбахъиялъул парк гьа-
биялъул бицунаго ана. Кинго 
кIолеб букIинчIо районалъул 
къуваталдалъун гьеб гьабизе. 
Араб соналда республикаялъул 
бетIер В. Васильевасул жигарал-
далъун гIуцIараб «Мой Дагестан- 
комфортная городская среда» 
приоритетнияб проекталъул 
кумекалдалъун бажарана кIиго 
парк гьабизе. ТIоцебе хIисабалде 
босун букIана цо парк гьабизе. 
Тендер гьабулаго бажарана тIокI 
гьабураб гIарцудалъун Хьарга-
би №I гьоркьохъеб школалда 
аскIобги парк гьабизе.

Цоги «Дир Дагъистан – дир 
нухал» приоритетнияб проек-
талъул кумекалдалъун Хьарга-
би, КIикIуниб ва Къудукь роса-
балъ ремонталъулал хIалтIаби 
гьаруна щуго къватIалда. Хьар-
габи росулъ гIумру гьабулел 
гIадамазул кумекалдалъун тIуна 
цо къватIалде бетонги.

Унел руго МагIлиб ро-
сулъ тIабигIияб газ бачиналъ-
ул хIалтIабиги. МагIладерил 
жамагIаталъул жигаралдалъун 

ва гIарцулал сурсатаздалъун га-
зил рогIрал лъолел руго Хьарга-
би, Курми, Хъвартихьуниб, Тун-
зиб, МагIлиб росулъе щвезегIан. 
МагIлиб росулъ жаниб газил 
рогIрал рачунеб буго «Дагсель-
строй» ГКУялъул хIалтIухъабаз. 
Унел руго гьединго Хьаргаби 
росдал лъабго авалазда газил 
рогIрал рачиналъул хIалтIабиги.

Районалда гьарулел ругел 
хIалтIаби, лъикIаб рахъалдехун 
ругел хиса – басиял рихьарал 
чанго чияз аскIоре рачIун бар-
кала кьуна республикаялъул 
бетIерасе, хIукуматалъе, райо-
налда гIумру гьабулезул рукIа 
– рахъин лъикIлъизабулеб 
букIиналъухъ ва социалияб рахъ 
борхизабулеб букIиналъухъ.

Гьединго гьаб соналда рай-
оналда хIалтIана цойги про-
ект, лъай борхизабиялда хур-
хараб – «I00 школа». Гьелъул 
кумекалдалъун капиталияб 
ремонт гьабуна ЧIалда школал-
да, тIадеги классазул рукъзал 
ралел руго ГIаймакиб росулъ. 
Хьаргаби №I гьоркьохъеб шко-
лалда гIумруялде бахъина-
буна «Совеременная школа» 
проект. Гьелъ рес кьезе буго 
цIалдохъабазул лъаялъул да-
ража борхизабизе, лъималазда 
цIиял технологиял рихьизаризе. 
«Точка роста» централъул куме-
калдалъун шагьаразул ва роса-
базул цIалдохъабазда гьоркьоб 
бугеб батIалъи дагьлъизе буго.

ТIурачIого хутIарал суа-
лалги гIемерал руго. Бокьила-
ан киналго цадахъ тIуразаризе, 
амма гьел анищазда гурони 
бажаруларо. ХIисабалде босун 
буго бачIунеб соналда кIвараб 
жигар бахъун районалда жеги 
цIикIкIарал проектал хIалтIизе 
риччазе. Гьаб соналда байбихьи 
лъурал хIалтIаби лъугIизаризе 

руго. ГьабсагIаталда районалъул 
администрациялъ кIвар кьолеб 
буго приоритетниял проектазда 
гьоркьор цIикIкIун гIахьаллъи 
гьабизе. ХIисабалде босун буго 
«Мой Дагестан – комфортная 
городская среда» проекталда 
гIахьаллъи гьабизе. Араб соналда 
гьениб гIахьаллъи гьабун батани 
20 цIикIкIарал районаз, 2020 со-
налда гьенир гIахьаллъизе руго 
52 муниципалитетал. ХIадур гьа-
рун бакIал раялъул министер-
ствоялде кьун руго документал, 
хIадур гьарун руго дизайн – про-
ектал, гьарун руго экспертизаби.

Аслияб кIвар 2020 соналда 
буссинабизе хIисабалде босун 
буго «Дир Дагъистан – дир лъим» 
проекталде. Гьелъ рес кьезе буго 
гьекъолеб лъедалъун Хъварти-
хьуниб – Курмиб – Хьаргаби – 
КIикIуниб росаби хьезе гьаризе. 
Гьел хIалтIаби гьаризе тендер 
бергьун буго МахIачхъала ша-
гьаралъул «Спикс» ОООялъ. Гьел 
хIалтIабазул багьа бахуна 3 млн. 
гъурущалде. Проект гIумруялде 
бахъинабизе ккола лъабго со-
налда жаниб, ай 2022 соналде. 
Гьелъул кумекалдалъун райо-
налъул 4 росдал бугеб гьекъолеб 
лъел къобухIи тIаса босизе кко-
ла. ХIисабалде босун буго «Дир 
Дагъистан – дир нухал» ппроек-
талъул кумкалдалъун цо чанго 
районалъул росабазул къватIал 
къачIазеги, «I00 школа» проек-
талъул кумекалдалъун школазул 
материалиябгун техникияб база 
щула гьабизеги.

Гьел киналго хиса – басиял 
гьаризе, проектал гIумруялде 
рахъинаризе къваригIуна лъи-
кIаб финансазулаб рахъалъул 
кумек. Гьеб гьабиялъе квер-
бакъи гьабулеб буго районалда 
налогал ракIари рукIалиде ккеза-
биялъ. 20I9 соналъул II моцIалда 
жаниб, араб соналъул гьебго за-
маналда данде ккун, 6 млн. гъу-
рущ цIикIкIун налогал ракIаризе 
кIвана. Налогал ракIариялъул 
рахъалъ нилъер районалда план 
тIубалеб буго, цо – цо бутIаялда 
цIикIкIунги. Гьеб цохIо райо-
налъул администрациялъул 
бажари гуро, кIудияб хIалтIи 
гьениб буго росабазул поселени-
язул бутIрузул,  депутатазул. Гье-
дин букIинеги ккола. РакIарарал 
налогал росаби церетIезариялде 
ва социалияб рахъ борхизабиял-
де хIалтIизе гьабулеблъун.

БачIунеб 2020 сон букIаги 
баракатаб, рохел гьарзаяб, рекIел 
мурадал тIуралеб, районал-
да гьабулеб кинабго лъикIаб 
ишалъулъ тавпикъ кьеги.

2020  сонгун,  районцоял!
Гьале  нилъеца  бегулеб  календаралъ-

ул   ахирисеб  тIамач,  тарихалде   тIобитIулеб   
буго   улкаялъул,  республикаялъул,   районалъ-
ул  ва  нилъер щивасул  гIумруялъулъ   бихьу-
леб    лъалкI   тараб,  гIемерал   кIвap  бугел   лъу-
гьа – бахъиназдалъун  бечедаблъун   букIараб  
20I9  сон.  Абиларо   бигьаяб букIанин  нилъее   
гьаб сонилан.  Амма  дица  тола   гьеб  нилъ-
еда   цере  лъурал масъалаби  цо  къадаралъ   
тIурараб,   районалъул   хакъалъул   гIyмpy - яшав 
лъикIлъараб   ва  гIадамазда  гьоркьоб   цоцазде-
хун  вацлъиялъулаб   гьуинлъи цIикIкIараблъун  
букIанилан.   Баянаб   жo,  нилъер  пикруялъул,  
мурадазул хехлъиялда  рекъон  киналго  масъа-
лаби  цо  параялъ   тIуразе  рес  букIунаро.  Амма   
кигIанго  кин   бугониги,  араб  соналъги   рай-
оналъул   социалиябгун   экономикияб  бутIаби   
церетIеялъе   лъикIаланго  хIалтIаби   гьаруна,  
гьебги нужер   кумек,  квербакъиялдалъун.

  Районалъул   тIолабго  жамагIаталда  тIаде   
щвараб   цIияб  coнги  баркулаго,  гьаризе  бокьун  
буго  щибаб  рокъоб  талихI – рохелги  щулияб  
сахлъиги.  Щаклъи  гьечIо   цIияб  сон    райо-
налъул  захIматчагIазул  гъунки  ва    гьудуллъи  
щулалъараб,  гIумру  гьабиялъул  шартIал  гьар-
залъараб  ва  гIагараб  район  цебетIеялъе  гьай-
батал  ишазул  цIураблъун    букIиналда.

Нужер  хIурматгун  районалъул  бетIер  
Р. Малачилов

ХIурматиял  районалъул  
педагогал!

РакI - ракIалъ  баркула  нужеда  тIаде   щва-
раб   Цlияб  2020  сон! 

Педагогасул  профессиялъул  къимат  
тIадеялдаса  тIаде  борхулеб  буго.   Гьезие  кьо-
лел  руго  грантал, премиял, гьезул  къадру  
борхизабиялъе тIоритIулел  руго  конкурсал.  
Бергьарал  кIодо  гьарулел  руго.  Гьелъие  гьел 
мустахIикъалги  руго. 

Гьарула  киназего  чорхое  щулияб  сахлъи,  
хIалтIулъ  чIахIиял  бергьенлъаби,  нилъер  къи-
матаб – нилъер  букIинесеб – лъимал  куцаялъ-
ул  жавабияб  хIалтIуда  гьабулебщиналъулъ  
битI  ккей. 

 Риччанте  гIемерлъизе  нилъер  районал-
да  лъай  бугел  лъимал,  къойидаса  къойиде  
цIикIкIине  мугIалимзабазул  кIвap,  хIалтIул  
шартIал  ва  щолел харжал.

ЦIияб  сонгун,  хIурматиял! 
лъайкьеялъул  

управлениялъул  нухмалъулев 
М. ГIусМаНов.

лъайкьеялъул  хIалтIухъабазул  
профсоюзазул  райкомалъул  председатель  

М. МухIаМадов. 

Гьаб соналъул хIасилал ва  
бачIунеб соналде рекIеда буГеб

  СпортБаркула  цIияб  сон
Баркула  цIияб  сон  магIарулазда,
МугIрулги,  росуги  кIочон  течIезда.
Ахал  лъалъалезда,  хур  бекьулезда,  
Йокьулелъе   кьагIрил  тIугьдул  кьолезда.

Баркула,  жидерго  мацI  цIунаразда, 
МугIрул  иццуй  гуреб  наку  чIвачIезда.
ЦIияб  заманаялъ  зазал  къаниги
Къадруги  намусги  гIодоб  течIезда.

Баркула,  улбузда  адаб  ккуразда,
Умумузул  хобал  кIочон  течIезда.
Беццлъарав  пакъирас  садакъа  гьарун
БитIараб  хъатиниб  гамачI  лъечIезда.

Баркула,  кидаго  рокъобгун  къватIиб,
Бикъараб  чадица    чехь  хьихьичIезда.
Чарал  хабараца  дир  халкъги  гуккун,
Хинал  хъулухъазде  хъурщуларезда.

Баркула,  батайги  гьаб бачIунеб  сон,
Баракат  гIемераб,  гIадлу  буцIцIараб.
Анищал  тIурайги,  рокьи  тIегьайги
ТIаде  щолеб  соналъ  магIарулазул.

    хIабиб  давудов

КУБАЯЛДА  

ЦIияб   соналда  цебе  рокъоб  бугебщинаб  
цIарагI   цIезабула бацlцlадаб  лъел,  сордо  ба-
щалъун  хадусала  гьеб  гордухъан  къватIибе  
тIола. Гьелъул  магIна   ккола  киназго  цоцазе  
гьеб  лъим   гIадаб  бацIцIадаб  ва гвангъараб   
гIумру  гьари.  ЦIияб  соналъул  тIоцересел  
лахIзаталъ  кванала цIибил,  сагIат  I2 ну-
халъ  кьабун  бахъиналде  къулчIизе  ккола  
цlолбол  I2  горо. Бачlунеб  соналъ  талихIалъ    
нуж  рехун тезе  гьечIо. 

КАМБОДЖАЛДА  
ЦIияб  сон  кIодо  гьабула   3 къоялъ.  

Байрамалъул  тепси  гIуцIула  гордоялда  
аскIоб,   Багlариялъул   Дада  гьобол   гьавизе 

(Багlариялъул,  Цlорол  гуро).  ГIемер  гьабу-
леб  ва  кваналеб   нигIмат  бyго «деб».  Гьеб  
гьабизе  къваригIуна  0,5 кг  чакар  ва  0,5л  
лъел  гьализабула сироп.  Цинги   гъорлъ  жу-
бала   I5  лъикI  багъарараб  тIогьилаб  хоно  ва 
багъаризеги  багъарун,   гъадринибги  лъун,   
столалда  лъела.  БагIариялъул  Дадаца  жин-
дирго  бутIа  кванайдал,  нужер  хъизамалда  
рещтIина  сахлъигyн рохел.

МЕКСИКАЯЛДА  
 ЦIияб  сон  щвезе  анкь  хутIарабго  

тIоритIула кьурдабазул   халгьабиял.  Гьез  
кварида   дализабула   батlи – батIиял  сай-
гьатаз ва гьуинлъабаз  цIезабураб  щагIил  
кIудияб  хъаба.  Бищун  талихIавлъун  ЦIияб  
соналда  рикIкIуна,   рухьун   бералгyн  
тIилица  гьеб  хъаба  бекизе кIвapaв  чи. 

ПАНАМАЯЛДА
  сагIат  I2  тIубарабго,  бахъула  кIудияб   

ахIи-хIур: зваргъи  бахъуна  цIа  ккеялда-
са   цlуниялъул - хъулухъалъул  киналго  
цIурмазул,  сигналал  кьола  киналго  ав-
томашинабаз,  жалго  гIадамалин  абуни, 
щекъер-мукъулукъ   бакъвалеб хIисабалда  
чIирчIидизе  къватIире  рахъуна.    Гьеб  буго, 

гьезул  пикруялда,  Цlияб  соналъе  ворчIами  
кьей. 

НЕПАЛАЛДА  
ЦIияб соналда  дандчIвай  гьабула  бакъ  

баккулеб  гIужалъ. Кlодо  гьабула   Цияб  сона-

лъул  байрам  3 нухалъ,  гьезул  гьениб  лъаб-
го календаралда  рекъон   сонал рикIунел  
рукIиналъ.  МоцIрол   календаралда рекъон  
моцI  бащалъараб   сордоялъ  непалалъулаз  
ракула  кlудиял  цIаял  ва бухIула    басрияб   
къайи - цIа  ретIел - хьит. Нахъисеб  къоялъ  
гьез  кIодо гьабула  кьеразул  байрам,  чер-
халда  ва  гьурмазда  накъищалги  рахъун.  
Хадуб гьел  тира-сверизе  уна,  кваназе  гуро-
го  рокъорецин  руссинчIого.

ЦIияб  Соналъул  Барки
Жиб – жиб  лъагIел  сверун,  кидаго   гIадин,  
Исанаги  гьале  ЦIияб  сон  щолеб.
Кидаго  ругьунаб  гьобол  ЦIияб  сон,
Гьаб  нухалъги  нилъехъ  рештIунеб  буго. 

Я,  Аллагь,  букIаги  исанасеб  сон
Рикъзи  гьарзалъулеб,  гIумру  лъикIлъулеб,
РитIухълъи  бергьараб,  тIекълъи  камураб,
Рохалил  гурони  хабар  лъалареб.

Гьаб  ЦIияб  соналда  гьарула  дица
Пасалъи  тIамулел   тIагIагийилан,
ТIад  тарал  бутIрузул  бутIрулги  хIалтIун
ЖамагIатгун  цадахъ  рекъон  хIалтIиян.

Хадубги  гьарула  районцоязе
Киназего  сахлъи,  гIумрудулъ  талихI.
Гьаб  ЦIияб  соналда  дица  гьарула
Пашманлъи  гьурмада  бихьугегиян.

20  декабралда  районалъ-
ул  централда  ГIусман  
ГIабдурахIмановасул    
цIаралда  бугеб  спор-
тивияб  кIалгIаялда  
тIобитIана  2003 – 2004  
соназда  гьарурал  
гIолилазда  гьоркьоб  эр-
кенаб  гугариялъул  рахъ-
алъ  районалъул  чемпи-
онат.  

Гьениб  гIахьаллъи  гьабу-
на    районалъул  росабалъа  60 
ялдаса  цIикIкIарал  гугарухъ-

абаз.  Къецазул  хIасилалда  
загьир  гьаруна  II  батIиял  
цIаязда  бергьенлъи  боса-
рал  ва  призалъулал  бакIазде  
рачIарал  гугарухъаби.  Бер-
гьенлъи  босарал  гугарухъа-
базе  ихтияр  щвана  зоналиял  
къецазда  гIахьаллъи  гьабизе.  
ТIоцересел  бакIазде  рачIана:

М. МухIамадов – 42 кг.
Р. МухIамадов – 45 кг.
а. дибиров  - 48 кг.
М. Шарабудинов – 51 кг.
М. МахIамаев  - 55 кг.

Г. хIамзатов  - 60 кг.
а. МуртазагIалиев – 65 кг.
ГI. ГIусманов – 71 кг.
М. хIажимухIамадов – 80 кг.
Б. Шарипов – 92 кг.
Г. ГIабдурапиев – 110 кг.

Бергьенлъи  босарал  
ва  призалъулал  бакIалде  
рачIарал  гугарухъабазе  кьуна  
къиматал  сайгъатал  ва  гра-
мотаби.

сураталда:  Гугариялъул  
къецалда

Эркенаб  ГуГариялъул  къецал

ЦIияб  соналъул  байрамалъул  гIадатал



3№1, январь 2020 г. /джумадул аввал 1441 с.Церехун

13 – 15 декабралда  Каспийск   
шагьаралда  тIобитIана  та-
ялъул  боксалъул   рахъалъ  
Россиялъул  чемпионат.  

Гьениб  гIахьаллъи    гьаби-
зе  рачIун  рукIана  Россиялъ-
ул  15  регионалдаса  150   ял-
даса  цIикIкIарав  спортсмен.  
Гьединго  гьениб  гIахьаллъи  
гьабуна  Хьаргаби  ГIусман  
ГIабдурахIмановасул  цIаралда  
бугеб  спортивияб    кIалгIаялда  
А. КъурахIмаевас  ругьун  гьа-
рулел  спортсменазул    коман-
даялъги.  Бергьенлъи  босараз  
гIахьаллъи  гьабизе  буго  2020   
соналъул  март  моцIалда  Таи-
ландалда  букIине  бугеб   дуня-
лалъул    чемпионаталда.

  Къецазда  нилъер  коман-
даялъ  рихьизаруна  лъикIал  
хIасилал.  Гьениб  тIоцересел  

бакIал  ккуна  ХI. МухIамадовас  
(41 кг),  С.   Шапиевас (37 кг),  
кIиабилеб  бакI – З. Зубаиро-
вас  (57 кг),  лъабабилел  бакIал 
– М. МухIамадовас  (60 кг),  
М. ХIамзатовас  (63,5 кг),  ГI. 
МухIамадовас  (71 кг).

24  декабралда  районалъ-
ул  бетIер  Р.Малачиловас  
дандчIвай  гьабуна  тренер  А. 
КъурахIмаевасулгун  ва  къецаз-
да  бергьенлъи  босарал  спор-
тсменазулгун.  

Районалъул  бетIер  Р. Ма-
лачиловас  гьезда  барка-
на  росарал  бергьенлъаби  ва  
гьарана  жеги  чIахIиял  рор-
халъабазде  рахине  къуват  ва  
тирилъи.  ДандчIваялда  райо-
налъул  бетIерас  спортсменазе  
ва  тренерасе  кьуна  хIурматиял  
грамотаби.

суратазда:  ДандчIваялда

24   декабралда  райо-
налъул  администраци-
ялъул    данделъабазул  
залалда  тIобитIана  рай-
оналъул  собраниялъул  
6  ахIиялъул     35  сессия.  
Гьениб  гIахьаллъи    гьа-
буна  районалъул  бетIер  Р. 
Малачиловас,  районалъ-
ул    депутатазул  собрани-
ялъул  нухмалъулев  М-Б. 
ТIагьировас,  районалъул    
прокурор  Р. МухIамадовас,  
районалъул   росабазул  ад-
министрациязул,  учрежде-
ниязулгун  организациязул  
нухмалъулез.

Гьениб  гьоркьоб  лъун  хал  
гьабуна:

I.  2020 соналде   районалъ-
ул   бюджеталъул  хIакъалъулъ.   
КIалъазе  

вахъана    районалъул   ад-
министрациялъул  финансазул  
отделалъул  нухмалъулев  ХI. 
ГIабдулахIатов.

2. 20I9 соналде  районалъ-
ул  бюджеталда  хиса – баси-
ял   гьариялъул  хIакъалъулъ.  
Баян  кьуна  районалъул   ад-
министрациялъул  финансазул  
отделалъул  нухмалъулев  ХI. 
ГIабдулахIатовас.

3. 2020 соналде  районалъ-
ул  бюджеталдасан  экспер-
талъулаб  хIукму  гьабиялъул  
хIакъалъулъ.  КIалъай  гьа-
буна  районалъул   админи-
страциялъул  финансазул  от-

делалъул  нухмалъулев  ХI. 
ГIабдулахIатовас.

4. Районалъул  администра-
циялъул  халгьабиялъулгун  
хIисабалъул  комиссиялъул  
2020  соналде  план  тасдикъ  гьа-
би.  КIалъана  халгьабиялъул-
гун  хIисабалъул  комиссиялъул  
нухмалъулев  А. МухIамадов.

5. Районалъул  депутата-
зул  Собраниялъул  2020 сонал-
де  гьабизе  хIисабалде  босараб  
план  тасдикъ  гьаби.  КIалъана  
районалъул  депутатазул  Со-
браниялъул   нухмалъулев  М-Б. 
ТIагьиров.

6. Районалъул  Собраниялъ-
ул  структура    тасдикъ  гьаби.  
Баян  кьуна  районалъул  депу-
татазул  Собраниялъул   нух-
малъулев  М-Б. ТIагьировас.

7.Районалъул  администра-
циялъул  структура  тасдикъ  
гьаби.  КIалъазе  вахъана  рай-
оналъул  администрациялъ-
ул  ишазул  управляющий  ГI. 
МухIамадов.

8.Районалъул  администра-
циялъул   полномочиял   муни-
ципалиял  гIуцIабазухъе  кье-
ялъул  хIакъалъулъ.  КIалъазе  
вахъана  районалъул  админи-
страциялъул  ишазул  управля-
ющий  ГI. МухIамадов.

9. батIи – батIияб.
Киналго  гьоркьор  лъун  хал  

гьабизе  росарал  суалаздасан  
дандрекъон  кколел  хIукмаби  
къабул   гьаруна.

суратазда:  Сессиялда

спортсменалГун  
дандчIвай

районалъул  собраниялъул  
сессиялда

Дибирасул  нух
Цо  мискинчиясул  хур  букlанила  

дибирасул  хуралда  аскIоб.  
Хуриве  швезе  арав  дибирас-

да  мискинчи  вихьанила  гIанхрида  
гамчIал  речIулев.  Гьесдехун  диби-
рас  абунила:  

- Щай,  гьудул  дуца  Аллагьас  
бижараб  рухIчIаголъи  чIвалеб?  Ми-
скинчияс  абунила:

  -ЧIвачlого  щиб  гьабизе  гьеб  то-
леб,  хур   кванaн   лъугIинабулеб  бу-
геб мехалъ?

 Гьеб  накъиталда  кIиялго  
рукIаго, гIанхвара  дибирасул  хурибе  
бекерун анила.  Гъеб  бихьарав  ди-
бирас  гIанхвара  речIараб  гамчIица  
чIванила. 

«Уяб  жо  букIун  буго,  дибирза-
базул  жидеего – чангъил  нух,  чидае 
– гIонкIкIол  нух  абулеб  жо» - йилан  
кканила  мискинчиясда.

Дуда  божуларо

Малла  Насрудин   вукIанила  
микьир  бичулев.  Цояй  ячIанила  
гьасухъа микьир  босизе.

 - Микьир  цIакъ  татуяб  буго,  
цIикIкIун  босе, - ян  абунила  На-
срудиница.

 - Дагьаб  цIикIкIун   босизеяли  
бокьун  бугеб  дие,  амма  гьабсагIат  
дуе кьезе  гIарац  гьечIоха  дихъ.  
Нахъа  кьезелъун  телеб  батани,  
босилаан, - илан абунила  гъолъ. 

- Мун   лъаларей  гIаданги   
гyрелъул,   щай  бегьулареб,  ква-
нан  цо  бихье, - ян  Насрудини-
ца  цо  кIудияб   гIадаб   бегьанила  
гьелъухъе. 

 - АнцIго  соналъ  цебеккун  
биччан  букIараб  кIал  бецIизе  
гIоло,   жакъа кIал  ккун  йиго  дун,  
гьединлъидал  гьеб  микьир  квине  
бегьуларо, - ян босичIила  гъолъ. 

 - Гьедин  батани,  кодоб  гlарац  
гьечIого,  дида   дуе  микьир  кьезе 
кIоларо, - ян абунила  Малла  На-
срудиница.

        - Щай,  Малла  Насрудин,  
щиб  ккараб?   ан  гьикъанила  
гъолъ. 

- Батlияб  ккараб  жо  щибго  
гьечIо,  Aллагьасе  бугеб   налъи-
цин  анцIго соналдасан    гyрони  
бецIуларей   дуца,  гIадамазе  бу-
геб  налъиги   дагьабги  кватIун   
гyрони  бецIиларо.  Гьедин  халат  
чияда  налъи  тезе  рес  бугеб   хIал 
дирги  гьечIо, - ян  абунила  гьас.

Распределение доходов бюджета на 2020 год 
по кодам экономической классификации.

Код бюджет, классиф. 
РФ Наименование доходов Сумма(тыс.

рублей)
00010000000000000000 Доходы 209,0
18210102000010000110 Налог на доходы физических лиц 34,0
00010601030100000110 Налог на имущество физических лиц 32,0
00010606013100000110 Земельный налог 93,0
00111705050100000180 Прочие не налоговые доходы 50,0
00020000000000000000 Безвозмездные поступления 2810,0
00120201001100000151 Дотации бюджетам 1978,0
00120203015100000151 ВУС 72,0
00120203024100000151 Субвенции бюджетам поселений переда-

ваемых полномочий субъектов РФ
760,0

ВСЕГО 3019,0

Распределение бюджетных ассигнований на 2020 год

Наименование показателя
РЗ ПР ЦС ВР Сумма

1 2 3 4 6
Глава муниципального образования 01 02 999002001С 121 349545

01 02 999002001С 129 105563
Центральный аппарат 01 04 999002003С 121 568031

01 04 999002003С 129 171545
01 04 999002003С 244 71187

ВУС 02 03 9980051180 121 67680
02 03 9980051180 129 4320

Дорожная деятельность 04 09 994002602Л 244 100000
Уличное освещение 05 03 994002601Л 244 100000
Содержание автомобильных дорог 05 03 994002602Л 244 350000
Прочие мероприятия по благоустрой-
ству 05 03 994002606Л 851 100000

Прочие мероприятия по благоустрой-
ству 05 03 994002606Л 244 110000

сдк 08    01 991002440Д 111 707472
991002440Д 119 213657

ИТОГО: 3019000

                 Председатель
                собрания  депутатов  Мо  сП
                «сельсовет  хвартикунинский»                          ПахРулислаМов A.M.

сельское собрание аМо сП «сельсовет хвартикунинский»

Р Е Ш Е Н и Е

Проект  сельского  бюджета  на  первое  чтение  2020 
г  и  плановый  период  2021 и 2022 гг

       №01 – 06/4.                                                                               От 10 декабря 2019 года

1.   Утвердить основные характе-
ристики сельского бюджета на 
2019 год, определенные исходя из 
прогнозируемого объёма в размере 
3019,0 тыс. рублей:

1)   прогнозируемый общий 
объём доходов сельского бюджета 
в сумме 3019,0 тыс.руб. в том числе 
безвозмездные поступления от других 
бюджетов бюджетной системы 
Российской Федерации в сумме 2947,0 

тыс. руб. согласно приложению 1 к 
настоящему Решению;

2.  Общий объём расходов сельского 
бюджета в сумме 3019,0 тыс. рублей.

2)  Утвердить в пределах общего 
объёма расходов, распределение 
бюджетных ассигнований по разделам 
и подразделам, целевым статьям 
и видам расходов классификации 
расходов бюджета на 2020 год согласно 
приложению 5 к настоящему Решению.

Дата Утрен-
ний

Восход 
солнца

Обеден-
ный Аср Вечер-

ний Ночной

1 05:43 06:19 12:01 14:12 16:34 17:54
2 05:43 07:19  12:01 14:13 16:34 17:54   
3 05:43 07:19 12:01 14:14 16:35 17:55 
4 05:43 07:19 12:02 14:15 16:36  17:56
5 05:43 07:19 12:02 14:15 16:37 17:57   
6   05:43 07:19 12:03 14:16 16:38 17:58
7 05:43 07:19 12:03 14:17 16:39 17:59 
8 05:43 07:19 12:04 14:18 16:40 18:00
9 05:43 07:18 12:04 14:19 16:41 18:01   

10 05:43 07:18 12:05 14:20 16:42 18:01
11 05:43 07:18 12:05 14:21 16:43 18:02
12 05:43 07:17 12:05 14:22 16:44 18:03   
13 05:42 07:17 12:06 14:23 16:46 18:04  
14 05:42 07:17 12:06 14:24 16.47 18:05
15 05:42 07:16 12:06 14:25 16:48 18:06
16 05:42 07:16 12:07 14:26 16:49 18:07
17 05:41 07:15 12:07 14:27 16:50 18:09   
18 05:41 07:15 12:07 14:28 16:51 18:10
19 05:40 07:14 12:08 14:29 16:53 18:11
20 05:40 07:14 12:08 14:30 16:54 18:12
21 05:39 07:13 12:08 14:31 16:55 18:13 
22 05:39 07:12 12:09 14:32 16:56 18:14   
23 05:38 07:12 12:09 14:33 16:58 18:15   
24 05:38 07:11 12:09 14:34 16:59 18:16   
25 05:37 07:10 12:09 14:36 17:00 18:17
26 05:36 07:09 12:10 14:37 17:01 18:18
27 05:36 07:08 12:10 14:38 17:03 18:19
28 05:35 07:07 12:10 14:39 17:04 18:21
29 05:34 07:07 12:10 14:40 17:05 18:22
30 05:33 07:06 12:10 14:41 17:07 18:23   
31 05:33 07:05 12:11 14:42 17:08 18:24

Р У З Н А М А
Рекомендуемая советом алимов Муфтията РД 

Для Гергебильского района Республики Дагестан
яНвАРЬ


